MINUTI	


KAMRA TAD‑DEPUTATI


IT‑TNAX‑IL PARLAMENT


KUMITAT PERMANENTI DWAR IL‑KONTIJIET PUBBLIĊI


LAQGĦA NRU. 102


It-Tnejn, 13 ta’ Frar, 2017

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-6:43p.m.

L‑Onor. Tonio Fenech ippresjeda.


PREŻENTI

L-Onor. Chris Agius (Segretarju Parlamentari għar-Riċerka, Innovazzjoni, Żgħażagħ u Sport); l-Onor. Joseph Farrugia; l-Onor. Claudio Grech; l-Onor. Charles Mangion; l-Onor. Frederick Azzopardi (sostitut tal-Onor. Mario deMarco); u l-Onor. Clifton Grima (sostitut tal-Onor. Ian Borg) kienu preżenti.

Kien hemm preżenti wkoll l-Onor. Carmelo Mifsud Bonnici.


TALBA

L-Iskrivana tal-Kumitat qalet it-talba.


MINUTI 

Il-Minuti ta’ Laqgħa Nru. 101 li saret fit-30 ta’ Jannar 2017, ġew konfermati.  

Fil-bidu tal-laqgħa ċ-Chairman informa lill-Kumitat li wara li kien iltaqa’ mal-Awditur Ġenerali u mad-Deputat Awditur Ġenerali, kien ħejja work plan għall-2017 dwar it-topics li ppubblika l-Awditur Ġenerali s-sena li għaddiet u li hu jaħseb li kellhom jiġu kkunsidrati mill-Kumitat. Huwa qal li jekk kien hemm xi rapporti oħrajn li l-Membri tal-Kumitat jaħsbu li huma validi li jiġu nklużi, hu kien lest li jinkludihom.


REPORT BY THE AUDITOR GENERAL – PUBLIC ACCOUNTS 2015: MINISTRY FOR FINANCE - VAT DEPARTMENT - EXPENDITURE AND PERSONAL EMOLUMENTS 

Il-Kumitat stieden lis-Sur Charles Deguara, Awditur Ġenerali, lis-Sur Noel Camilleri, Deputat Awditur Ġenerali u lis-Sinj. Vanessa Tonna, Assistent Awditur Ġenerali, sabiex jieħdu parti fil-Kumitat. 

Is-Sur Alfred Camilleri, Segretarju Permanenti fil-Ministeru għall-Finanzi; is-Sur Marvin Gaerty, Kummissarju tat-Taxxi; is-Sur Ivan Portelli, Direttur Amministrazzjoni fid-Dipartiment tal-VAT; is-Sinj. Maryanne Schembri, Director Debt Management fid-Dipartiment tal-VAT; u s-Sur Robert Borg, Uffiċjal fi Skala 5 fid-Dipartiment tal-VAT, ħadu sehem fil-Kumitat fejn sarulhom mistoqsijiet dwar l-imsemmi rapport.

Iċ-Chairman qal li bħala follow-up tad-diskussjoni dwar is-sistema elettronika li permezz tagħha jista’ jkun hemm uniformità fis-Servizz Pubbliku kollu, kien qed jitlob lis-Sur Alexander Magro, Direttur Ġenerali fl-Uffiċċju tal-Prim Ministru, li kien preżenti għal-laqgħa, sabiex iqajjem l-issue tar-record keeping tal-vacation leave u tas-sick leave mal-Principal Permanent Secretary, imbagħad jirrappurtaw lura lill-Kumitat dwar għalfejn is-sistema għadha ma ġietx kompletament rolled out mad-dipartimenti kollha fl-aspetti li diġà tista’ toffri bħala enhancement f’dak li hu record keeping marbut mal-human resources u l-payroll. 

Iċ-Chairman qal li kien wasal iż-żmien li jiġu riveduti r-regolamenti dwar l-awtorizzazzjoni għall-overtime sabiex ir-responsabilità tgħaddi mingħand is-segretarji permanenti għal għand id-diretturi ġenerali.

Il-Kumitat temm id-diskussjoni dwar dan is-suġġett.

Fit-8:06 p.m. il-Kumitat aġġorna.

